
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

প্রথম অঙ্ক।
১৫


কার্য্যের সংস্পর্শপর্য্যন্ত একবারে পরিত্যাগ হইয়া আহারনিদ্রা প্রভৃতি অন্তর্হিত হইল। কিন্তু অপত্যস্নেহের কি অসীম পরাক্রম এমন প্রবল শোককেও পরাভূত করিল, এই বিষম অবস্থাতেও সেই সদ্যজাত সন্তানের প্রাণবিয়োগশঙ্কা তাঁহার অন্তঃকরণে অনুক্ষণ জাগরূক রহিল; তখন আর স্থির থাকিতে না পারিয়া ধৈর্য্যাবলম্বনপূর্ব্বক নবকুমারের রক্ষাবিষয়ে মনোনিবেশ করিলেন। বুদ্ধিমান সুচতুর সভাসদ্গণের সহিত উপায়চিন্তনে প্রবৃত্ত হইয়া পরিশেষে স্থিরীকৃত হইল, বিশুদ্ধচরিত্রা, মৃদুস্বভাবা, সুরূপা ও সুলক্ষণা একটী নবপ্রসূতা কামিনীকে আনয়নপূর্ব্বক তদীয় হস্তে এই নবকুমারের প্রতিপালনভার অর্পিত হইলে ইহার জীবনরক্ষাবিষয়ে প্রত্যাশাপন্ন হইতে পারেন, নতুবা উপায়ান্তর নাই। যেরূপ পরামর্শ, কার্য্যে তাহাই পরিণত হইল, কথিতরূপ লক্ষণাক্রান্তা একটী নবপ্রসূতিকে আনয়নপূর্ব্বক রাজপুরীর অভ্যন্তরে তাহার বাসস্থান নির্দ্দেশ করিয়া ঐ কুমারটীকে তদীয় হস্তে অর্পণ করিলেন, আর কহিলেন তোমার যখন যে দ্রব্যের প্রয়োজন হইবে দাস দাসীর নিকট প্রার্থনা করিলেই তৎক্ষণাৎ তাহা প্রাপ্ত হইবে।

		 এই পাতা শেষ সম্পাদিত হয়েছে ১৯:১৬টার সময়, ১৯ আগস্ট ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

